
Disgrifiad o'r gwasanaeth

Mae Meithrinfa Little Angels wedi'i chofrestru i ddarparu gofal ar gyfer hyd at 47 o blant o
dan 12 oed. Fodd bynnag, mae'r plant sy'n mynd i'r gwasanaeth rhwng 6 wythnos a 4
miwydd oed. Mae'r gwasanaeth ar agor rhwng 8:00am a 6:00pm o ddydd Llun i ddydd
Gwener, ac yn gweithredu o adeilad ar wahan ger canol tref Aberystwyth. Krishan Kawol
yw'r person cofrestredig, a Sarah Shield ac Alan Gbel yw'r personau a chyfrifoldeb am
redeg y gwasanaeth o ddydd i ddydd. Prif iaith y gwasanaeth yw Saesneg, a rhywfaint o
Gymraeg yn cael ei defnyddio'n achlysurol. Nid yw'n darparu'r Cynnig Rhagweithiol ar gyfer
y Gymraeg ar hyn o bryd.

Crynodeb o'n canfyddiadau

1. Asesiad cyffredinol

Mae'r plant wedi meithrin cydberthnasau cadarnhaol &'u cyfoedion a'r staff, a gallant
gymryd rhan mewn gweithgareddau sydd o ddiddordeb iddynt. Mae'r staff yn gymwys ac yn
brofiadol, ac maent yn ymateb i anghenion unigol y plant. Mae'r arweinwyr yn sicrhau bod y
plant yn ddiogel, y caiff peryglon eu nodi a risgiau eu rheoli'n effeithiol. Mae'r arweinwyr yn
sicrhau bod polisiau a gweithdrefnau'n cael eu hadolygu a'u diweddaru'n rheolaidd. Maent
ganddynt gydberthnasau da a'r rhieni ac maent yn sicrhau y bydd y staff yn cael cymorth yn
eu rolau.

2. Gwelliannau
Ers yr arolygiad, rydym wedi cael cadarnhad ysgrifenedig bod yr aelodau newydd o'r staff
wedi cael hyfforddiant ar ddiogelu plant.

3. Gofynion ac argymhellion

Ni nodwyd unrhyw feysydd o ddiffyg cydymffurfio yn ystod yr arolygiad hwn. Gwnaethom rai
argymhellion arfer da o ran golchi dwylo a hyfforddi staff newydd.

1. Llesiant
Crynodeb

Mae'r plant yn hapus ac wedi setlo, ac yn mwynhau treulio amser yn y gwasanaeth. Gallant
wneud penderfyniadau, dilyn eu diddordebau ac maent yn hyderus wrth fynegi eu
dymuniadau. Mae'r plant wedi meithrin cydberthnasau cadarnhaol a'r staff a'u cyfoedion, a
chant ddigon o gyfleoedd i ddysgu a datblygu sgiliau annibyniaeth.

Ein canfyddiadau

1.1 | baraddau y mae gan blant lais?
Mae gan y plant hyder i fynegi eu sylwadau a'u barn, a chaiff eu dewisiadau eu parchu.

Roedd y plant yn rhydd i ddewis y pethau roeddent am chwarae & nhw. Ym mhob ystafell,
gosodwyd gweithgareddau i blant ddewis ohonynt, ond gallai'r plant hefyd ofyn am wahanol
deganau fel y mynnent. Yn ystafell chwarae'r babanod, gosodwyd basgedi trysor, teganau
cerddorol rhyngweithiol, bwrdd gweithgareddau i fabanod a set de i'r babanod ddewis o'i
plith. Ym mhob ystafell chwarae, roedd y plant yn hyderus i fynd at staff a gofyn am yr hyn
yr oeddent ei eisiau. Er enghraifft, dywedodd rhai o'r plant hyn eu bod nhw am wisgo i fyny
a chawsant gymorth gan staff ar unwaith. Gwnaeth aelod o staff wagio'r holl wisgoedd ar y
mat i'r plant ddewis ohonynt i chwarae gyda'u ffrindiau. Roedd dewisiadau ac anghenion y
plant yn cael blaenoriaeth dros y drefn ddyddiol. Er enghraifft, roedd babanod yn gallu
cysgu pan roeddent yn flinedig. Roedd y rhai a gysgodd drwy amser cinio yn cael eu cinio
yn ddiweddarach pan roeddent yn barod i fwyta. Roedd plant hyn yn gallu dewis pryd
oeddent am gymryd rhan yn y gweithgareddau strwythuredig a oedd ar gael. Dywedodd un
plentyn nad oedd am ddefnyddio dail i brintio pan gynigiodd aelod o'r staff y gweithgaredd
hwn iddo. Gwnaeth yr aelod o staff barchu dymuniadau'r plentyn ac roedd yn gallu dewis
pryd oedd am gwblhau'r gweithgaredd.

Mae'r plant yn hapus am eu bod yn gallu gwneud dewisiadau drostynt eu hunain.

1.2 | ba raddau mae’r plant yn teimlo’n ddiogel ac yn hapus, a’u bod yn cael eu
gwerthfawrogi?

Mae'r plant wedi ymgartrefu ac yn gyfforddus yn eu hamgylchedd.

Roedd y plant wedi ymgartrefu, wedi ymlacio ac wedi meithrin cydberthynas agos a'r staff.
Mae system gweithwyr allweddol ar waith er mwyn sicrhau bod y plant yn cael gofal cyson
gan y staff yr oeddent yn gyfarwydd & nhw. Roedd y plant yn gallu gofyn am help neu
sicrwydd pan fo angen. Er enghraifft, gwnaeth un o'r plant gwympo wrth chwarae yn yr
ystafell chwarae a dechreuodd grio. Cafodd gysur gan ei gweithiwr allweddol gan gerdded
draw ato a breichiau agored, yn awgrymu ei fod am gael cwtsh. Gwnaeth y plentyn setlo'n
gyflym, ac roedd yn teimlo'n ddiogel ar 6l cael ei gofleidio a'i sicrhau gan yr aelod o'r staff.

Drwy gydol y dydd, roedd y plant yn dilyn arferion a oedd yn gyfarwydd iddynt, gan roi
ymdeimlad o sicrwydd iddynt. Er enghraifft, ymatebodd y plant i gyd yn dda pan wnaeth y
staff ganu can benodol adeg amser tacluso ar ddiwedd pob gweithgaredd. Roedd y plant yn
y pedair ystafell yn hyderus i ddod atom, i ddangos teganau i ni yr oeddent yn chwarae
gyda nhw ac i siarad & ni am yr hyn yr oeddent yn ei hoffi.

Mae'r plant yn teimlo'n ddiogel ac yn cael gofal parhaus gan staff y maent yn eu hadnabod
yn dda.

1.3 Pa mor dda y mae plant yn rhyngweithio?
Mae'r plant yn mwynhau chwarae gyda'u ffrindiau ac yn dysgu i aros eu tro a rhannu.

Mae'r plant wedi meithrin cydberthnasau cadarnhaol &'u cyfoedion ac mae'r plant ieuengaf
hyd yn oed yn hapus i rannu adnoddau a chymryd eu tro. Er enghraifft, roedd dau blentyn
yn mwynhau chwarae'n ddychmygus a'r offer wrth chwarae yn yr awyr agored. Roeddent
yn rhannu'r offer, yn trafod pa rai y dylid eu defnyddio i ‘drwsio’ y cyfarpar chwarae, ac yn
sgwrsio gyda'i gilydd am yr hyn y dylent ei wneud nesaf. Gwnaethant gydweithio'n dda
gyda'i gilydd drwy gymryd eu tro i ‘drwsio’ pob darn o'r llithren a gwylio'n astud tra roedd eu
ffrind yn cael tro. Roedd llawer o chwerthin i'w glywed tra roedd grwp o blant yn cael hwyl
yn reidio ar Ol ei gilydd ar y beiciau a'r teganau reidio. Roeddent yn rhyngweithio'n dda
gyda'i gilydd, yn galw ar ei gilydd i benderfynu pa ffordd y dylent fynd nesaf ac yn cymryd
eu tro ar flaen y rhes.

Mae'r plant wedi meithrin cydberthnasau cadarnhaol ac yn rhyngweithio'n dda &'i ffrindiau.

1.4 | baraddau y mae plant yn mwynhau chwarae a dysgu?
Mae'r plant yn uchel eu cymhelliant ac yn ymgysylltu &'u chwarae.

Roedd plant o bob oedran yn cymryd rhan lawn yn y gweithgareddau ac yn canolbwyntio'n
dda am gyfnod priodol o amser. Roedd amrywiaeth eang o weithgareddau yn ysgogi'r plant
ac roeddent yn awyddus i ddangos i'w ffrindiau beth roeddent yn ei wneud. Er enghraifft,
roedd grwp o'r babanod yn mwynhau archwilio'r basgedi trysor. Roeddent yn ymddiddori'n
fawr yn yr hyn roeddent wedi dod o hyd iddo yn y basgedi, yn sgwrsio &'r babanod eraill ac
yn dangos pa wrthrychau y daethant o hyd iddynt. Roedd grwp arall o blant iau yn hoff iawn
o adeiladu twr gan ddefnyddio blociau adeiladu mawr. Gwnaethant weiddi hwré wrth iddynt
Iwyddo i ddefnyddio'r holl flociau adeiladu ac roedd llawer o chwerthin i'w glywed wrth
iddynt ddymchwel y twr yn y diwedd. Roedd rhai plant yn canolbwyntio'n dda mewn
gweithgaredd printio gyda dail. Roedd yn amlwg eu bod yn mwynhau arbrofi gyda
chreonau, dail a lliwiau gwahanol i weld pa batrymau y gallent eu creu, a thrwy hynny
gwnaethant barhau i ganolbwyntio ar y dasg am gyfnod priodol o amser.

Roedd y gweithgareddau a oedd ar gael yn ennyn diddordeb y plant, a oedd yn eu galluogi i
ddysgu a datblygu'n dda.

1.5 Pa mor dda y mae plant yn datblygu, yn dysgu ac yn dod yn annibynnol?
Caiff y plant gyfleoedd i ddilyn eu diddordebau eu hunain a dysgu i fod yn annibynnol.

Rhoddwyd cyfleoedd i'r plant arwain a chyfeirio eu chwarae a chawsant eu cymell yn naturiol i
ddewis gweithgareddau yn 61 eu dymuniad. Storiwyd yr adnoddau mewn ffordd a oedd yn galluogi'r
plant i gael gafael arnynt yn hawdd ac yn annibynnol. Anogwyd y plant i dacluso yn ystod
cyfnodau trosglwyddo a hefyd i olchi eu dwylo eu hunain ac i wisgo eu cotiau a'u hesgidiau
eu hunain pan fo angen. Rhoddwyd digon o amser er mwyn i'r plant allu cwblhau tasgau'n
annibynnol. Er enghraifft, rhoddwyd amser i'r plant iau fwydo eu hunain amser cinio. Roedd
hyn yn galluogi'r plant i ddatblygu sgiliau annibyniaeth mewn modd hamddenol a rhoddwyd
canmoliaeth iddynt, gan roi ymdeimlad o lwyddiant iddynt.

Mae'r plant yn cael amrywiaeth eang o brofiadau sy'n eu galluogi i feithrin sgiliau gwerthfawr yn dda
a dilyn eu diddordebau.

2. Gofal a Datblygiad
Crynodeb

Mae'r staff yn annog ymddygiad cadarnhaol ac yn sicrhau y gosodir ffiniau clir i'r plant.
Mae'r staff yn ymwybodol o'u cyfrifoldebau i gadw plant yn iach, ond mae angen iddynt
sicrhau bod polisiau ac arfer gorau cyfredol y gwasanaeth o ran rheoli haint yn cael eu
gweithredu bob dydd. Hefyd, mae angen i'r staff ymgyfarwyddo a pholisi diogelu'r
gwasanaeth yn rheolaidd, i sicrhau eu bod yn deall y gweithdrefnau cywir i'w dilyn o ran
diogelu plant. Mae'r staff yn cynllunio'n ofalus i sicrhau bod amrywiaeth o gyfleoedd ar gael
i alluogi plant i ddatblygu a dysgu yn effeithiol ar eu cyflymder eu hunain.

Ein canfyddiadau

2.1 Pa mor dda y mae ymarferwyr yn cadw plant yn ddiogel ac yn iach?

Mae'r staff yn ymwybodol o bwysigrwydd gweithio yn unol & pholisiau a gweithdrefnau'r
gwasanaeth.

Roedd rhai aelodau o'r staff yn gwbl ymwybodol o'u dyletswyddau i ddiogelu plant, ond nid
oedd aelodau newydd o'r staff bob amser yn gwybod beth i'w wneud pe byddai'r person a
chyfrifoldeb yn absennol o'r gwasanaeth. Gwnaethom drafod hyn gyda'r person a
chyfrifoldeb a ddywedodd wrthym fod pob aelod o'r staff newydd am fynd i sesiwn hyfforddi
ar ddiogelu plant y diwrnod canlynol, ac y dylai sicrhau mwy o fanylder am weithdrefnau
diogelu yn ystod proses sefydlu'r staff. Roedd y cofnodion yn dangos bod driliau tan wedi'u
cynnal yn rheolaidd, gan sicrhau y gallai'r plant a'r staff adael yr adeilad mewn argyfwng.
Roedd gan nifer briodol o staff gymwysterau Cymorth Cyntaf Pediatrig cyfredol, gan olygu
eu bod yn gallu ymdrin ag argyfyngau a man anafiadau. Roedd damweiniau a
digwyddiadau yn cael eu cofnodi'n briodol a'u llofnodi gan rieni.

Roedd y staff yn hyrwyddo ffyrdd iach o fyw drwy roi byrbrydau a phrydau bwyd llawn
maeth i'r plant, a threfnu digon o weithgareddau ymarfer corff yn yr awyr agored. Roedd
cyfle gan bob plentyn i dreulio amser yn chwarae yn yr awyr agored yn ystod diwrnod ein
hymweliad, gan sicrhau eu bod yn cael cyfle i ymarfer corff ac i gael awyr iach. Ar y cyfan,
roedd y staff yn hyrwyddo hylendid da drwy annog a rhoi cymorth i'r plant hyn i olchi eu
dwylo yn 6l yr angen, gan roi cyfle iddynt frwsio eu dannedd bob dydd. Fodd bynnag,
gwelsom y plant iau a'r babanod i gyd yn golchi eu dwylo yn yr un bowlen o ddwr ac yna'n
sychu eu dwylo yn yr un tywel, arferion nad ydynt yn dilyn canllawiau diweddar ar reoli
groesheintio. Gwnaethom drafod hyn gyda'r person a chyfrifoldeb, a aeth ati'n syth i ganfod
gwahanol ffyrdd y gallent barhau i annog y plant iau a'r babanod i olchi eu dwylo a lleihau'r
risg o groesheintio.

Mae'r staff yn ddigon ymwybodol o'u dyletswyddau wrth gadw plant yn ddiogel ac iach ond
dylent sicrhau eu bod yn ymwybodol o'r arfer gorau presennol a pholisiau a gweithdrefnau'r
gwasanaeth er mwyn eu gweithredu'n effeithiol.

2.2 Pa mor dda y mae ymarferwyr yn rheoli’r rhyngweithio?

Mae'r staff yn annog y plant i ddysgu'r hyn sy'n ddisgwyliedig ohonynt ac i annog cwrteisi,
drwy strategaethau rheoli ymddygiad cadarnhaol.

Roedd y staff yn siarad &'r plant mewn ffordd gynnes ac annwyl. Ymdriniwyd ag unrhyw
ddadlau neu ymddygiad amhriodol yn brydlon gan ddefnyddio dulliau cadarnhaol. Er
enghraifft, pan roedd griwp o blant yn gorgynhyrfu yn yr ystafell chwarae, roedd aelod o'r
staff yn tynnu eu sylw heb oedi drwy eu hailgyfeirio i weithgaredd arall er mwyn lleihau
ymddygiad amhriodol. Hefyd, gwnaeth y staff esbonio i'r plant pan oeddent yn ymddwyn yn
ambhriodol, yn modelu ymddygiad cadarnhaol yn dda ac yn helpu'r plant i ddeall yr hyn a
ddisgwylir ganddynt, Roedd hyn yn unol a pholisi rheoli ymddygiad y gwasanaeth. Clywsom
ddigon o ganmoliaeth yn cael ei rhoi drwy gydol y diwrnod am gydweithio'n dda, bod yn
garedig, rhannu a rhoi cynnig ar bethau newydd. Roedd y staff yn annog plant i ddefnyddio
moesau da, gydag ambell i ysgogiad bach, a chawsant eu canmol am ddweud ‘os gwelwch
yn dda'a 'diolch’.

Mae cydberthynas gadarnhaol rhwng y staff a'r plant ac maent yn dangos esiampl dda o
ryngweithio cadarnhaol ac yn defnyddio iaith briodol.

2.3 Pa mor dda y mae ymarferwyr yn hybu chwarae, dysgu a datblygiad plant, ac
yn diwallu eu hanghenion unigol?

Mae'r staff yn gwybod ac yn deall anghenion y plant yn eu gofal, maent yn ymatebol ac yn
darparu amgylchedd meithringar.

Roedd y staff yn darparu gofal mewn ffordd hamddenol ac yn adnabod y plant yn dda.
Lluniwyd proffil ‘Amdana i’ ar gyfer pob plentyn, yn nodi ei anghenion a'i ddewisiadau.
Cafodd y rhain eu hadolygu a'u diweddaru'n rheolaidd i sicrhau eu bod yn aros yn gywir ac
yn gyfredol. Roedd y staff yn cynnig amrywiaeth eang o brofiadau chwarae a dysgu i'r plant.
Gwnaeth pob gweithiwr allweddol lunio ei gynllun gweithgaredd ei hun ar gyfer y plant
roeddent yn gofalu amdanynt, gan ei alluogi i deilwra cynlluniau i ddiwallu anghenion
datblygiadol pob plentyn unigol. Roedd y gweithgareddau'n amrywiol, yn llawn hwyl ac yn
ysgogol i blant gyda chymysgedd da o brofiadau yn yr awyr agored a dan do, a anogodd
archwilio, chwilfrydedd, sgiliau echddygol manwil, llythrennedd a rhifedd da. Gwnaeth y staff
ofyn cwestiynau yn ystod y gweithgareddau er mwyn galluogi'r plant i ddatblygu eu sgiliau
iaith a chyflwyno geirfa newydd iddynt. Er enghraifft, anogwyd y babanod i enwi anifeiliaid, i
gyfrif ac i enwi lliwiau. Roedd y staff wedi olrhain a chofnodi cynnydd a datblygiad y plant.
Casglwyd samplau o waith y plant, nodiadau arsylwi a ffotograffau o blant yn cymryd rhan
mewn gweithgareddau a'u cynnwys mewn 'Taith Dysgu' ar gyfer pob plentyn. Roedd y
gweithwyr allweddol wedyn yn gallu defnyddio'r wybodaeth hon i gynllunio camau dysgu
nesaf pob plentyn. Roedd holiaduron i rieni a ddychwelwyd atom yn dweud bod staff
wedi““been amazing’ a dywedodd bod eu plant wedi ‘come on leaps and bounds in
regards to their speech’. Disgrifiodd rhiant arall y ffordd roedd y staff yn ‘dedicated and
caring’ ac wedi ‘gone far beyond their duties’ i helpu i ddiwallu anghenion ei blentyn.

Mae'r staff yn adnabod y plant yn dda, yn cynllunio gweithgareddau'n ofalus ac yn ymateb
i'w hanghenion unigol yn effeithiol.

3. Yr amgylchedd
Crynodeb

Mae'r arweinwyr yn sicrhau bod y plant yn cael gofal mewn amgylchedd diogel lle mae
mesurau effeithiol ar waith fel bod risgiau'n cael eu rheoli, a lle y bo'n bosibl, eu dileu. Mae'r
adnoddau o ansawdd da ac mae pob ardal yn groesawgar ac yn ddiddorol i'r plant. Mae'r
arweinwyr yn sicrhau bod adnoddau ac offer yn cael eu cynnal a'u cadw'n dda ac yn cynnig
amrywiaeth o brofiadau i'r plant i gyfoethogi eu chwarae a'u dysgu.

Ein canfyddiadau

3.1 Pa mor dda y mae arweinwyr yn sicrhau bod yr amgylchedd yn ddiogel?

Mae'r arweinwyr yn blaenoriaethu diogelwch y plant ac yn sicrhau bod y staff yn ymwybodol
o'u cyfrifoldebau ac yn dilyn gweithdrefnau yn unol & hynny.

Gwnaeth arweinwyr sicrhau nad oedd gan unrhyw berson fynediad diawdurdod i'r adeilad
am fod y drysau'n cael eu cadw dan glo a gofynnwyd i ymwelwyr llofnodi llyfr wrth gyrraedd y
gwasanaeth. Mae mesurau priodol ar waith gan y staff i gadw'r plant yn ddiogel mewn
argyfwng gan fod cofnodion cywir o bresenoldeb bob dydd yn cael eu cynnal. Roedd yr
arweinwyr wedi nodi peryglon posibl yn yr amgylchedd ac roedd y rhain wedi'u cynnwys
mewn asesiadau risg ysgrifenedig, yn dangos sut roedd risg yn cael ei rheoli, a lle bo'n
bosibl, ei dileu. Hefyd, roedd gwiriadau o bob ardal yn cael eu cwblhau bob dydd gan y staff
cyn i'r plant gyrraedd y safle er mwyn sicrhau nad oedd unrhyw beryglon newydd yn bodoli
a bod yr amgylchedd yn ddiogel.

Mae'r arweinwyr yn sicrhau bod peryglon posibl wedi'u nodi a bod mesurau effeithiol ar
waith i leihau unrhyw risg i ddiogelwch y plant.

3.2 Pa mor dda y mae arweinwyr yn sicrhau bod yr amgylchedd yn addas?

Mae'r arweinwyr yn sicrhau bod y plant yn cael gofal mewn amgylchedd cyfforddus a glan
sy'n addas i'w hanghenion.

Roedd pob ardal yn olau, yn lliwgar ac yn groesawgar. Roedd y safle yn cael ei gynnal a'i
gadw'n dda ac wedi'i addurno'n dda, gydag amrywiaeth o gyfarpar ar gael i ddiwallu
anghenion y plant. Roedd y plant yn cael ymdeimlad o berthyn am fod samplau o'u gwaith a
ffotograffau'n cael eu harddangos o gwmpas y gwasanaeth. Trefnwyd yr ystafelloedd
chwarae i blant hyn yn feysydd diffiniedig o ddysgu. Roedd gan yr ystafelloedd chwarae a
ddefnyddiwyd gan fabanod ddigon o le iddynt archwilio gyda matiau meddal, offer chwarae
meddal a chlustogau fel y gallai babanod gropian o gwmpas ac archwilio'r amgylchedd yn
ddiogel ac yn gyfforddus. Caiff yr adnoddau eu storio mewn blychau ar lefel isel fel y gallai'r
plant gael gafael arnynt yn annibynnol. Roedd y blychau wedi'u labelu'n glir a lluniau, yn
ogystal & geiriau, er mwyn galluogi'r plant i ddewis drostynt eu hunain.

Mae'r arweinwyr yn sicrhau bod amrywiaeth eang o adnoddau o ansawdd da ar gael i'r
plant, gyda digon o le i archwilio a chwarae.

3.3 Pa mor dda y mae arweinwyr yn sicrhau bod yr adnoddau a’r cyfarpar o
ansawdd?

Mae'r arweinwyr yn darparu teganau i'r plant sydd mewn cyflwr da ac sy'n addas ar gyfer
oedran a chamau datblygiad y plant.

gwelsom fod adnoddau yn lan ac mewn cyflwr da, ac roedd yr arweinwyr yn cadw cofnod
ysgrifenedig o'r holl dasgau glanhau. Roedd teganau yn cael eu storio'n briodol er mwyn
sicrhau eu bod yn cael eu cadw'n Ian ac mewn cyflwr da yn yr ardaloedd dan do a'r
ardaloedd awyr agored. Roedd yr arweinwyr yn sicrhau bod y plant yn cael budd o
amrywiaeth eang o adnoddau drwy sicrhau eu bod yn cael eu cylchdroi a'u hailgyflenwi yn
rheolaidd. Roedd amrywiaeth eang o ddeunyddiau ac ardaloedd ar gael i blant eu
harchwilio, gan gynnwys amrywiaeth o brofiadau synhwyraidd. Er enghraifft, roedd cegin
llaid ac ardal blannu yn yr ardal awyr agored i blant arbrofi ynddynt. Yn ystafell y babanod,
roedd dewis o fasgedi trysor llawn gwrthrychau go iawn i alluogi'r plant i archwilio gweadau
a deunyddiau gwahanol. Gwelsom amrywiaeth o lyfrau a theganau amliddiwylliannol yn
hyrwyddo amrywiaeth ac ymwybyddiaeth ddiwylliannol.

Mae'r arweinwyr yn sicrhau bod gan y plant amrywiaeth a dewis da o deganau ac
adnoddau sydd wedi'u cynnal a'u cadw'n dda ac sy'n briodol ar gyfer anghenion plant.

4. Arwain a Rheoli
Crynodeb

Mae'r arweinwyr yn sicrhau bod y staff yn ymwybodol o'u cyfrifoldebau ac yn cyfathrebu eu
gweledigaeth ar gyfer y gwasanaeth yn dda. Cymerwyd camau i gasglu adborth a gwella
arferion. Mae'r arweinwyr yn sicrhau bod y staff wedi'u hyfforddi'n dda ac yn cael eu cefnogi
i gyflawni eu rolau'n effeithiol. Mae partneriaethau da wedi'u meithrin gyda rhieni a
gweithwyr proffesiynol eraill er mwyn gwella canlyniadau i'r plant a sicrhau bod anghenion y
plant yn cael eu diwallu'n effeithiol.

Ein canfyddiadau

4.1 Pa mor effeithiol yw’r arweinyddiaeth?

Mae'r arweinwyr yn sicrhau bod y staff yn ymwybodol o'u cyfrifoldebau ac yn rhannu eu
gweledigaeth ar gyfer y gwasanaeth yn effeithiol & nhw.

Roedd y staff yn gwbl ymwybodol o'u rolau a'u cyfrifoldebau. Nododd pob aelod o'r staff y
gwnaethom siarad & nhw eu bod yn hapus yn gweithio yn y gwasanaeth a theimlent eu bod
yn cael eu cefnogi i ddatblygu eu sgiliau ac i gyflawni eu rolau hyd eithaf eu gallu.
Gwnaethant s6n wrthym am y cyfarfodydd staff rheolaidd, lle cawsant y wybodaeth
ddiweddaraf o ran unrhyw newidiadau ym mholisiau a gweithdrefnau'r gwasanaeth a sut
roedd yr arweinwyr wedi cyflwyno system wobrwyo staff. Gwnaeth hwn hyrwyddo
awyrgylch cadarnhaol yn y gwasanaeth drwyddi draw, ysgogi'r staff i feddwl am
weithgareddau newydd a chyffrous, a hefyd sicrhau y caiff gwybodaeth ei rannu a'r staff i
gyd yn gyflym ac yn effeithiol. Roedd yr arweinwyr yn sicrhau bod polisiau a gweithdrefnau
ar waith ac y cant eu rhoi ar waith gan staff fel rhan o'u harferion beunyddiol. Er enghraifft,
roedd arfer staff yn dangos eu bod yn gyfarwydd & pholisi rheoli ymddygiad y gwasanaeth
ac yn ei weithredu'n effeithiol drwy'r dydd. Roedd y datganiad o ddiben yn cynnwys yr holl
wybodaeth roedd ei hangen, gan sicrhau y gallai rhieni wneud penderfyniad gwybodus
ynglyn a sut y gallai'r gwasanaeth ddiwallu anghenion eu plentyn.

Mae gan yr arweinwyr ddisgwyliadau uchel ar gyfer eu gwasanaeth ac maent yn sicrhau
bod polisiau effeithiol ar waith.

4.2 Pa mor effeithiol yw'r gwaith o hunanwerthuso a chynllunio ar gyfer gwella?

Mae'r arweinwyr wedi rhoi gweithdrefnau ar waith i adolygu ansawdd y gwasanaeth a
sicrhau ei fod yn gwella'n barhaus.

Gwelsom dystiolaeth o'r arweinwyr yn asesu canlyniadau, gan ystyried yn rheolaidd yr hyn
maent yn ei wneud a gwneud newidiadau cadarnhaol yn 6l yr angen. Dangoswyd
adroddiad i ni yn adolygu ansawdd y gofal. Lluniwyd yr adroddiad ar &l casglu barn y rhieni,
y plant a'r staff ac roedd yn cynnwys gwelliannau a wnaed eisoes i'r gwasanaeth. Er
enghraifft, cafodd resel feiciau ei osod yn yr ardal barcio mewn ymateb i adborth gan rieni,
a gwnaed gwelliannau i'r ystafell staff mewn ymateb i adborth gan staff. Roedd yr

arweinwyr wedi llunio cynllun gweithredu er mwyn rhoi'r newidiadau ar waith a gwella
arferion yn seiliedig ar yr adborth a dderbyniwyd ac unrhyw ardaloedd eraill roeddent wedi'u
nodi i'w gwella.

Mae'r arweinwyr yn ymrwymedig i fyfyrio ar ansawdd y gwasanaeth yn barhaus ac i ystyried
barn plant, rhieni a staff.

4.3 Pa mor effeithiol y mae ymarferwyr, staff ac adnoddau eraill yn cael eu rheoli?

Mae'r arweinwyr yn dilyn proses recriwtio ddiogel a chadarn i sicrhau bod y staff wedi'u
hyfforddi'n dda i ddiwallu anghenion unigol y plant.

Roedd yr arweinwyr yn sicrhau bod aelodau newydd o'r staff yn cwblhau rhaglen sefydlu
gynhwysfawr a chynnal gwiriadau recriwtio cadarn, i wneud yn siwr bod y staff yn addas i
weithio yn y gwasanaeth. Dywedodd y staff y gwnaethom siarad & nhw eu bod wedi cael
llawer o gyfleoedd i hyfforddi i ddatblygu eu sgiliau, a gallant ofyn am hyfforddiant penodol
yn ystod sesiynau goruchwylio neu arfarnu. Gwnaethant sén wrthym fod y person a gofal
yn chwarae rhan flaenllaw i weithredu a rheoli'r feithrinfa o0 ddydd i ddydd, ac roedd bob
amser wrth law i helpu, ble bynnag y bu ei hangen. Roedd hyn yn gwneud i'r staff deimlo eu
bod yn cael eu gwerthfawrogi ac yn galluogi'r person a chyfrifoldeb i ysgogi ac annog staff.
Roedd yr arweinwyr yn cynnal sesiynau goruchwylio ffurfiol gyda'r staff tua phob 6 wythnos
a chofnodwyd tystiolaeth o'r cyfarfodydd hyn ar ffeil, yn ogystal & thystysgrifau ar gyfer
hyfforddi a gwblhawyd i wella gwybodaeth y staff. Gwnaeth yr arweinwyr sicrhau bod y staff
yn deall eu cyfrifoldebau a disgwyliadau uchel y gwasanaeth. Atgyfnerthwyd hyn drwy
wobrwyo ymdrechion staff, gan gynnwys '‘Gweithiwr y mis'. Hefyd, roedd gwobr ar gyfer
'‘Arddangosfa’r mis’, y gallai rhieni bleidleisio am eu hoff arddangosfa yn yr ystafelloedd
chwarae drwy edrych ar luniau ar dudalen y gwasanaeth ar y cyfryngau cymdeithasol.
Dywedodd y person a chyfrifoldeb wrthym fod modd cael gafael ar y person cofrestredig
dros y ffén ar unrhyw adeg a'i fod yn ymweld &'r gwasanaeth yn rheolaidd, gan ddarparu
cefnogaeth a chymorth i'r personau a gofal a'r dirprwy reolwr.

Mae arweinwyr yn cyfleu eu disgwyliadau uchel ohonynt eu hunain a'u staff yn dda, ac yn
sicrhau bod y staff yn llawn cymhelliant ac yn frwdfrydig i berfformio ar eu gorau.

4.4 Pa mor effeithiol yw partneriaethau?
Mae'r arweinwyr yn sicrhau bod partneriaethau cadarnhaol rhwng staff a rheini.

Roedd y staff wedi meithrin cydberthynas gadarnhaol a'r rhieni ac yn rhannu gwybodaeth ar
lafar ar ddiwedd pob sesiwn. Gwnaed hyn mewn modd cadarnhaol a hamddenol iawn.
Hefyd, rhoddodd y staff gofnod ysgrifenedig i'r rhieni am weithgareddau dyddiol eu plentyn.
Dywedodd un aelod o'r staff wrthym am y ffordd y cafodd rhieni eu hannog i ddod i'r
feithrinfa bob dydd i barhau i fwydo ar y fron os oeddent yn dymuno gwneud hynny, a sut
roedd hyn yn helpu'r staff a'r rhieni i ddod i adnabod ei gilydd yn dda. Roedd y llawlyfr i rieni
a welsom yn cynnwys digon o wybodaeth i sicrhau bod rhieni yn deall y gwasanaethau a'r
cyfleusterau a ddarperir er mwyn iddynt fod yn ymwybodol o'r hyn y mae'r gwasanaeth yn
ei gynnig cyn i'w plant ddechrau mynd yno. Hefyd, soniodd y person & chyfrifoldeb am y

ffordd roedd lluniau a gwybodaeth yn cael eu rhannu drwy dudalen breifat ar y cyfryngau
cymdeithasol, gan annog y rhieni i fod yn rhan o ddatblygiad a chynnydd eu plentyn. Roedd
llawer o gardiau diolch ac adborth gan rieni wedi'u harddangos yn falch yn y cyntedd, i gyd
a negeseuon cadarnhaol iawn am y gwasanaeth a dderbyniwyd ganddynt. Roedd
hysbysfwrdd yn y cyntedd & lluniau o blant yn cymryd rhan mewn gweithgareddau a
gwybodaeth i rieni er mwyn iddynt deimlo eu bod yn cael eu cynnwys yng ngofal eu
plentyn. Dywedodd y rhieni y gwnaethom siarad & nhw eu bod yn hapus iawn a'r
gwasanaeth ac roeddent yn teimlo eu bod yn derbyn digon o wybodaeth am amser eu
plentyn yn y gwasanaeth. Dywedon nhw wrthym fod yr arweinwyr yn hawdd mynd atynt ac
wrth law i ateb unrhyw gwestiynau neu ymholiadau a allai fod ganddynt ar unrhyw adeg.

Mae'r arweinwyr yn sicrhau eu bod yn gweithio'n agos gyda'r rhieni a bod gwybodaeth yn
cael ei rhannu'n effeithiol.

5. Gwelliannau sydd eu hangen ac a argymbhellir yn dilyn yr arolygiad
hwn

5.1 Meysydd o ddiffyg cydymffurfio a nodwyd mewn arolygiadau blaenorol
Dim

5.2 Argymbhellion ar gyfer gwella
Gwnaethom argymell y gallai'r arweinwyr wneud y canlynol:

e Sicrhau bod staff yn gyfarwydd &'r canllawiau presennol o ran golchi dwylo er mwyn
atal heintiau rhag lledaenu;

e sicrhau bod y staff newydd yn gyfarwydd a pholisi diogelu'r gwasanaeth a'r
gweithdrefnau cywir i'w dilyn os nad oedd modd iddynt roi gwybod i'r person a
chyfrifoldeb am unrhyw bryderon a oedd ganddynt am lesiant plentyn.

6. Sut y gwnaethom gynnal yr arolygiad hwn

Roedd hwn yn arolygiad dirybudd llawn a gynhaliwyd fel rhan o'n rhaglen arferol o
arolygiadau.

Ymwelodd un arolygydd a'r gwasanaeth ar 9 Hydref 2018 rhwng 9:30am a 4:20pm.

Gwnaethom:

archwilio sampl o ddogfennaeth a pholisiau;

arsylwi ar arfer a chwblhau sesiynau arsylwi er mwyn cael tystiolaeth o'r plant yn
ymgysylltu &'r gofal a ddarperir gan y staff;

siarad a'r plant, y rhieni, y staff a'r person a chyfrifoldeb, a gadael holiaduron i staff a
rhieni;

archwilio'r ardaloedd a ddefnyddir gan y plant a'r adnoddau ar ddiwrnod ein
harolygiad, a

gwnaethom roi adborth manwl i'r person a chyfrifoldeb ar yr hyn a nodwyd gennym a
materion i fynd i'r afael & nhw.

Ceir gwybodaeth bellach am yr hyn rydym yn ei wneud ar ein gwefan:
www.arolygiaethgofal.cymru

7. Ynglyn a'r gwasanaeth

Y math o ofal a ddarperir Gofal Dydd Plant
Gofal Dydd Llawn

Person Cofrestredig Krishan Kawol

Person a chyfrifoldeb Alan Gbel
Sarah Shield

Uchafswm y lleoedd a gofrestrwyd 47

Ystod oedran y plant 6 wythnos hyd at 4 miwydd oed.

Oriau agor 8:00 a.m. — 6:00 p.m. O ddydd Llun i ddydd Gwener

laith weithredol y gwasanaeth Saesneg

Dyddiad arolygiad blaenorol 15 Medi 2016

Arolygiaeth Gofal Cymru 21 Medi 2016

Dyddiad yr ymweliad arolygu hwn 09 Hydref 2018

A yw hwn yn wasanaeth Dechrau’n Na

Deg?

A yw’r gwasanaeth yn darparu addysg | Na

blynyddoedd cynnar ar gyfer plant tair

a phedair oed?

A yw’r gwasanaeth hwn yn darparu’r Nod y gwasanaeth hwn yw gweithio tuag at

cynnig rhagweithiol ar gyfer y ddarparu’r ‘Cynnig Rhagweithiol’ ac mae'n bwriadu

Gymraeg? dod yn wasanaeth dwyieithog neu mae'n gwneud
cryn ymdrech i hyrwyddo defnydd o'r Gymraeg a
diwylliant Cymraeg.

Gwybodaeth Ychwanegol:




